
Հ Ի Մ Ն Ա Վ Ո Ր Ո Ւ Մ
 «Հայաստանի Հանրապետության կառավարությանն առընթեր Հայաստանի Հանրապետության ոստիկանության ճանապարհային ոստիկանության կողմից արձանագրված խախտումների համար վարչական տուգանքների գանձումների, գրանցման-քննական ծառայությունների դիմաց վճարումներ և այլ վճարովի ծառայություններ» ծրագրի գծով արտաբյուջետային հաշվի միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ
1.Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարությանն առընթեր ոստիկանության ճանապարհային ոստիկանության (այսուհետ ՃՈ) արտաբյուջետային միջոցները ձևավորվում և օգտագործվում են «Ճանապարհային երթևեկության անվտանգության ապահովման մասին» ՀՀ օրենքի, ինչպես նաև բյուջետային (արտաբյուջետային) հարաբերությունները կանոնակարգող   այլ նորմատիվ-իրավական  ակտերի  հիման  վրա: Այդ  միջոցները էական նշանակություն ունեն տվյալ բնագավառի գործունեության ապահովման և ոլորտում ընթացող բարեփոխումների,  այդ թվում՝ հակակոռուպցիոն ռազմավարության հաջող իրագործման առումով, քանի որ ըստ էության նշված  միջոցների հաշվին է իրականացվում տվյալ ծառայության թե ընթացիկ գործունեության և տեխնիկական վերազինման և թե  ծառայողների սոցիալական ապահովության  բարելավման նպատակով իրականացվող ծախսերի  ֆինանսավորումը: 

ՃՈ 2016թ.-ի արտաբյուջետային միջոցների տարեկան մուտքերը  նախատեսվում է սահմանել 13.850,0 մլն. դրամի   չափով, որը նախորդ տարվա 13.527,4 մլն. դրամ ծրագրային ցուցանիշից ավելի  է 322.6 մլն. դրամի չափով կամ 2.4 % -ով (2015թ-ին փաստացի մուտքագրվել է 13527.4 մլն. դրամ):
Տարեկան մուտքերի գերակշիռ մասը`  80.1 %-ը, 11.100,0 մլն. դրամ գումարով  բաժին է ընկնում երթևեկության կանոնների խախտումների գծով գանձվող տուգանքներին (2015 թ.-ի փաստացին` 11.257,7 մլն. դրամ կամ 83.2 %,),   իսկ 19.9 %-ը, 2.750,0 մլն. դրամ գումարով`  մատուցվող  ծառայությունների  գծով մուտքերին (2015 թ.-ը փաստը` 2.269,7 մլն. դրամ կամ 16.8 %,): 

Երթևեկության կանոնների խախտումներից տուգանքների գծով մուտքերում համեմատաբար մեծ տեսակարար կշիռ ունեն  ավտոմատ համակարգով  արձանագրվող խախտումներից տուգանքները: Այն 2016 թ.-ին նախատեսվում է սահմանել 8.600,0 մլն. դրամի չափով (կազմում է տվյալ մուտքերի շուրջ 77.5 %-ը)  կամ 2015թ.-ի փաստացի` 8.788,2 մլն. դրամ ցուցանիշից  188.2 մլն. դրամով կամ 2.1 %-ով պակաս: Հաշվարկը կատարվել է հաշվի առնելով վարչական իրավախախտումների վերաբերյալ օրենսգրքում կատարված փոփոխությունները, շահագործվող արագաչափերի և տեսախցիկների տարեկան միջին թվաքանակը,  ընդունվող որոշումների, նշանակվող և փաստացի գանձվող տուգանքների միջին չափերը, ապառքների մեծությունը և այլն: Նվազման հիմնական պատճառը տուգանքների միջին չափերի նվազումն է: Այսպես,  արագաչափերով արձանագրվող խախտումների գծով նշանակվող տուգանքների  միջին չափը 2014 թ.-ի հունվար-դեկտեմբեր ամիսների հաշվարկով  կազմել է 11363 դրամ,  իսկ 2015 թ.-ի նույն ժամանակահատվածում, պայմանավորված վարչական իրավախախտումների օրենսգրքում կատարված փոփոխություններով` 9408 դրամ կամ 1955  դրամի  չափով,  17.2 %-ով  պակաս:  Ըստ այդմ, 2014 թ.-ի  նկատմամբ 2015թ.-ին 1.035 դրամի չափով կամ 10.7 %-ով  նվազել է նաև ավտոմատ համակարգով արձանագրվող խախտումների գծով փաստացի մուտքագրվող տուգանքների միջին չափը (2014թ.-ին` 9649 դրամ իսկ 2015թ.-ին` 8614 դրամ):

2015 թ.-ի առանձնահատկություններից հատկանշական է նաև այն , որ 2014 թ.-ի համեմատությամբ էական չափով կրճատվել է միավոր արագաչափին ընկնող խախտումների վերաբերյալ որոշումների թիվը . 2014 թ.-ին` 4921 որոշում, իսկ 2015թ.-ին` 3212 կամ 1709-ով, 34.7 %-ով պակաս, որը բոլոր հավասար պայմաններում կարող է վկայել  արագության սահմանված չափերի պահպանման բարելավման մասին:

 2015թ-ին նախորդ` 2014թ.-ի համեմատ աճ է արձանագրվել տուգանքների փաստացի վճարումների գծով` 2014 թ.-ին` 8.500,9 մն. դրամ, 2015թ.-ին` 8.788,2 մլն. դրամ կամ 287.3 մլն. դրամի չափով, 3.4 %-ով ավելի: Արդյունքում, նշանակված և փաստացի վճարված տուգանքների տարեկան, աճողական հաշվարկով,  գումարների տարբերությունը (ապառքները) 2014թ.-ի տարեվերջի` 24.7 %-ից նվազել է 1.2 % և 2015թ.-ի տարեվերջին կազմել է 23.5 %:      

           2.Առաջարկվող կարգավորման բնույթը
ՃՈ տեսուչների արձանագրություններով գանձվող տուգանքների գծով 2016 թ.-ի մուտքերը նախատեսվում է սահմանել նախորդ` 2015 թ.-ի պլանային` 2.500,0 մլն. դրամ ցուցանիշի չափով, նկատի ունենալով նաև 2015թ.-ին այդ ցուցանիշի 99.0 %-ով  կատարման հանգամանքը: 
ՃՈ մատուցվող ծառայությունների գծով 2016թ.-ի մուտքերի կանխատեսվող չափը կազմում է 2750.0 մլն. դրամ, որը 2015 թ.-ի` 3.000,0 մլն. դրամ պլանից պակաս է 250,0 մլն. դրամի չափով կամ 8.3 %-ով, իսկ 2015թ.-ին փաստացի մուտքագրված` 2.269,7 մլն. դրամը գերազանցում է 480.3 մլն. դրամի չափով կամ 21.2%-ով: 2015 թ-ին տվյալ մուտքերի թերակատարումը բացառապես պայմանավորված է մատուցվող ծառայությունների  ծավալների  անկման հանգամանքով: 2015 թ.-ի հունվար- դեկտեմբեր ամիսներին փաստացի գործարքների  (տրանսպորտային միջոցների հաշվառում, ցանկալի, ինչպես նաև մեծ պահանջարկ ունեցող համարանիշների տրամադրում,  գործնական քննությունների ընդունում և այլն) թիվը նախորդ տարվա նույն ժամանակաշրջանի համեմատ նվազել է 45542-ով կամ 20.5 %-ով, որը   դրամական արտահայտությամբ կազմում  է 826.35  մլն. դրամ: 
ՃՈ ծառայությունների մատուցումից մուտքերի բարելավման նպատակով 2016 թ.-ին   նախատեսվում  է թողարկել  երկու նոր տառերով համարանիշեր, որից  ցանկալի և մեծ պահանջարկ ունեցող համարանիշերի իրացումից  ակնկալվում է շուրջ 250,0-300,0 մլն. դրամի չափով լրացուցիչ մուտքեր և այլն:  
ՃՈ 2016 թ.-ի արտաբյուջետային միջոցների ելքը (ծախսերը) հաշվարկվել է 12790.0 մլն. դրամի չափով,  2015թ.-ի  փաստացի 13412.6 մլն. դրամ ծախսերից  622.6 մլն. դրամով կամ 4.6 %-ով պակաս է:

Տարեկան ծախսերի 88.7 %-ը, 11341.9 մլն. դրամ գումարով նախատեսվում է  ընթացիկ, իսկ 11.3%-ը,  1448.1  մլն. դրամ գումարով` կապիտալ ծախսերի գծով:  
Միայն ՃՈ 2016 թ.-ի գործունեության ապահովման և պարտավորությունների կատարման համար նախատեսվում է հատկացնել 10.568,5 մլն. դրամ (ընդամենը ծախսերի` 82.6 %-ը),  իսկ ոստիկանության մյուս ստորաբաժանումների կարիքների համար` 2221.5 մլն. դրամ (ընդամենը ծախսերի`  17.4 %-ը ):

2016 թ.-ի արտաբյուջետային միջոցների ծախսերի կառուցվածքը, ըստ տնտեսագիտական  դասակարգման  հոդվածների,  հետևյալն է.
Աշխատանքի վարձատրություն (լրավճարներ)`  2185.2
 մլն. դրամ: Կազմում է  ընդամենը ծախսերի 17.1 %-ը և ընթացիկ ծախսերի` 19.3 %-ը: Այն 2015թ.-ին փաստացի կատարված 2.126,5 մլն. դրամ ծախսը գերազանցում է 58.7 մլն. դրամի չափով կամ 2.8 %-ով և  պայմանավորված է 2016թ.-ին ՃՈ հաստիքների համալրվածության աստիճանը բարձրացնելու հանգամանքով` անփոփոխ թողնելով հատկացվող հավելավճարների ամսական չափերը: 2015թ.-ին ՃՈ հաստիքների համալրվածությունը կազմել է 97,4 %, թափուր` 29 հաստիք: 2016 թ-ին նախատեսվում է 2 միավորով ավելացնել հաստիքների թիվը և հաստիքների համալրվածությունը հասցնել    99.8 %-ի (թափուր 2 հաստիք): Այդ հաշվարկով հավելավճարների տարեկան ֆոնդը կազմում է  2185.2 մլն. դրամ, իսկ միջին ամսական հավելավճարի չափը` 162.6 հազ. դրամ  (2015 թ.-ին` 162.4 հազ. դրամ):

Կապի ծառայություններ (հոդված 4214)`  675.6 մլն. դրամ: Նախորդ տարվա ցուցանիշը գերազանցում է 12,9 մլն. դրամով կամ 1.9 %-ով, որը պայմանավորված է ավտոմատ սարքերով արձանագրվող խախտումների որոշումների, հարցումների թվի ավելացման հանգամանքով` պահպանելով նախորդ տարվա սակագները:  Այսպես, 2015թ.-ին «Հայփոստ» ՓԲԸ-ի միջոցով առաքումների ընդհանուր քանակը (սկզբնական, այդ թվում՝ ՀՀ տարածքից դուրս, կրկնակի, հարցումներ)  կազմել է 1.794.571 հատ, ընդհանուր գումարը` 632.6 մլն. դրամ, միավորի միջին գինը` 352.5 դրամ: 2016թ.-ի հաշվարկներով առաքումների տարեկան թիվը,  բոլոր հավասար պայմաններում,  կարող է  կազմել 1.846.600 հատ (որից, սկզբնական առաքում 1.577.000 հատ՝ 350 դրամ/միավոր գնով, հարցումներ՝ 266172 հատ՝ 350 դրամ/ միավոր գնով, կրկնակի առաքում` 1428 հատ՝ 105 դրամ միավոր գնով, առաքում ՀՀ տարածքից դուրս` 2000 հատ՝ 2370 դրամ/միավոր գնով), միավորի միջին գինը 351.99 դրամ,  ընդհանուր գումարը` 650.0 մլն. դրամ:  
Տվյալ հոդվածով  հատկացումներ է  նախատեսվում  նաև.
- Ներքին ծառայողական (ինտրանետ) ցանց /գերատեսչական ցանցի կապի ապահովման ծառայություն/` ՃՈ վարչական ապարատի և ենթակա ստորաբաժանումների միջև տվյալների փոխանակումն իրական ժամանակի ռեժիմում  իրականացնեու  համար` 17.0 մլն դրամ,

- Երրորդ սերնդի բջջային ռադիոկապի ստանդարտների (umts) ծառայությունների /Ճանապարհապարեկային ավտոմոբիլներից և ՀՔԲ ստորաբաժանումների միջև գերատեսչական ցանցից 3G մոդեմի միջոցով GSM կապի և GPS համակարգի կապի ծառայությունների/ ձեռք բերման համար, գումարով` 1.26 մլն դրամ,
- Հանրային հեռախոսային ծառայությունների համար` 0.8 մլն դրամ ,
-  Համացանցի համար` 2.0 մլն դրամ,

- «Իրտեկ» իրավական-տեղեկատվական որոնողական համակարգի համար` 0.5 մլն. դրամ:
- <<Փոստային ծառայություններ՝ կապված նամակների հետ>> ծառյությունների համար՝ 4,0 մլն. դրամ:

«Փոստային ծառայություններ» և <<Փոստային ծառայություններ՝ կապված նամակների հետ>> ծառայությունների ձեռքբերումները նախատեսվում են իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 26-րդ տողը՝ փոստային կապի ծառայություն:
«Ներքին ծառայողական (ինտրանետ) ցանց»-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 27-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում (ծառայությունը 04.11.2009թ.-ին թիվ ԱՊՁԲ-09/88 պայմանագրի շրջանակներում ձեռք է բերվել «ՖՎ և Գ» կազմակերպությունից, որով և նախատեսված է ծրագրի սպասարկման աշխատանքների ձեռքբերումը): 

«Իրտեկ» իրավական-տեղեկատվական որոնողական համակարգի ծառայության ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  «ԲԸԱՀ» գնման ձևով՝ հիմք ընդունելով 2010 թվականի դեկտեմբերի 22-ի «Գնումների մասին» ՀՀ օրենքի 20-րդ հոդվածի 5-րդ կետի 6-րդ ենթակետը՝ գնման գինը չի գերազանցում գնումների բազային միավորը:

Ապահովագրական ծախսեր (4215 հոդված)` 35.1 մլն. դրամ: Նախորդ տարվա փաստացի ծախսի համեմատ ավելացումը կազմում է 10.6 մլն դրամ կամ 43.3 %:

Աճը պայմանավորված է ՃՈ ուղեկցող սպայական վաշտի ավտոտրանսպորտային միջոցների "Կասկո" ապահովագրական ծառայությունների ձեռքբերմամբ՝ 6.9 մլն. դրամ գումարով, Նախագծով նախատեսված նոր ավտոտրանսպորտային միջոցների ձեռքբերմամբ՝ ապահովագրության 8 ամսվա հաշվարկով` 1.7 մլն. դրամ գումարով, ինչպես նաև 2015 թվականի ընթացքում ձեռքբերված ավտոտրանսպորտային միջոցների ապահովագրական ծառայությունները 2016 թվականին ձեռք բերելու հանգամանքով՝ 2.0 մլն. դրամ գումարի չափով: Բացի վերը նշվածից 18,9 մլն. դրամ գումարով նախատեսվում է ապահովագրել ՃՈ շահագործման մեջ մնացած տրանսպորտային միջոցները: Հարկ է նշել, որ 2016 թվականի ապահովագրական ծառայությունները նախատեսվում են ձեռք բերել 2015 թվականին ձեռքբերված սակագներով:
 Հոդվածում 636.0 հազ. դրամ արժեքով նախատեսվում է մարել նախորդ տարվա պարտավորությունը:

Ընդամենը տ/մ՝ 30.1 մլն դրամ:

Նախատեսվում է նաև 5.0 մլն դրամով  ապահովագրել ՃՈ  հատուկ պահպանվող տարածքը: 
«Ապահովագրական ծառայություններ»-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 30-րդ տողը՝ «Հայաստանի ավտոապահովագրողների բյուրո» իրավաբանական անձանց միության կողմից սահմանված պահանջներին և նվազագույն սակագներին համապատասխան ավտոմեքենաների ապահովագրման ծառայությունների ձեռքբերում: 

Գույքի և սարքավորումների վարձակալություն (4216 հոդված)` 43.8 մլն. դրամ, որից ՃՈ  կարիքների համար` 3,8 մլն. դրամ, ոստիկանության մյուս ստորաբաժանումների համար` 40,0 մն. դրամ:  

ՃՈ հատկացումները նախատեսվում է  Մարտունու  (114.7 ք.մ., տարեկան` 1.2 մլն. դրամ),  Գորիսի  (74.98 ք.մ. , տարեկան` 1.2 մլն. դրամ), Վայքի  (84.0 ք.մ. տարեկան ` 1.4 մլն. դրամ  գումարներով) հաշվառման-քննական բաժանմունքների վարչական շենքերի վարձակալության համար:  
Նախորդ տարվա փաստացի ծախսերի նկատմամբ ՃՈ տվյալ հատկացումները նվազել են 3.9 մլն դրամի չափով կամ 50,6 %-ով, պայմանավորված  ՃՈ  Կոտայքի ՀՔԲ-ի վարչական շենքի  շահագործման և այդ նպատակով  վարձակալության կարիքը վերանալու հանգամանքով:

Նշված ծառայությունների ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 17-րդ տողը՝ անշարժ գույքի վարձակալություն:
Ոստիկանության մյուս ստորաբաժանումների համար նախատեսվում է հատկացնել 40,0 մլն. դրամ` հանրահավաքների, զանգվածային այլ միջոցառումների ընթացքում հասարակական կարգի և անվտանգության ապահովման նպատակով անհրաժեշտ թվով  տրանսպորտային միջոցների (ավտոբուսների, միկրոավտոբուսների) վարձակալության համար, քանի որ բյուջեով այդ նպատակով հատկացված 13.9 մլն. դրամը բավարար չէ պահանջվող թվաքանակի շարժը, ըստ անհրաժեշտության, ապահովելու համար:

Արտագերատեսչական ծախսեր (4217 հոդված)` 9.4 մլն. դրամ:  ՀՀ կառավարության 20.12.2012թ.-ի թիվ 1627-Ն որոշմամբ սահմանված սակագներով, ինչպես 2015 թ-ին, այնպես էլ 2016 թ-ին նախատեսվում է  ՀՀ ոստիկանության պետական պահպանության գլխավոր վարչության միջոցով իրականացնել ՃՈ 1-ին սպայական գումարտակին հարող տարածքի պահպանությունը` տարեկան 4.7 մլն դրամ, ՃՈ 2-րդ սպայական գումարտակի, հետաքննչական բաժնի և հարող տարածքի /Թաիրով-18/  պահպանությունը` 4.7 մլն դրամ գումարով: 
Ներքին գործուղումներ (4221 հոդված)` 10.8 մլն. դրամ: Նախորդ տարվա փաստացի ծախսերի համեմատությամբ նվազել է  0.8 մլն դրամի չափով կամ 6.9 %-ով: ՃՈ 2016 թ.-ի գործուղումների պլանի համաձայն նախատեսվում է 30-ական ծառայողի ՀՀ մարզեր և Երևան գործուղումների ծախսերը սահմանված նվազագույն նորմաներով ֆինանսավորելու համար: 
Վարչական ծառայություններ (4231 հոդված)` 0.95 մլն. դրամ:  Նախատեսվում է գործերի  կազմարարական ծառայություններ` 0.55 մլն. դրամ, ինչպես նաև  ոչ ռեզիդենտների կողմից ՀՀ տարածքում վարչական իրավախախտումներ կատարելու վերաբերյալ նյութերի գրավոր թարգմանության ծառայություններ` 0.4 մլն. դրամ գումարներով  ձեռք բերելու համար:

Համակարգչային ծառայություններ (4232 հոդված)` 71.1 մլն. դրամ, որից ՃՈ կարիքների համար` 69,6 մլն. դրամ, ոստիկանության մյուս ստորաբաժանումների համար` 1,5 մլն. դրամ:   Անհրաժեշտությունը պայմանավորված է ՃՈ գործունեության, այդ թվում՝ ծառայությունների մատուցման հետագա կատարելագործման նպատակով ստորև թվարկվող  համակարգչային ծրագրերի ներդրման, ինչպես նաև  սպասարկման և արդիականացման   հանգամանքով: 

ՃՈ հատկացումների նախորդ տարվա նկատմամբ աճը (2015թ.-ի ցուցանիշը` 3,0 մլն. դրամ),  հիմնականում  վերագրվում է   Էլեկտրոնային ռեգիստրի սպասարկման և արդիականացման և ՍԷԿՏ  համակարգի համակցման ծառայությանների ձեռքբերմանը:

Տվյալ հոդվածով հատկացումները նախատեսվում են ուղղել՝

· ՍԷԿՏ  համակարգի համակցման ծառայությանների ձեռքբերման համար 22.2 մլն. դրամ: Նախատեսվում է ծրագրային փոփոխությունների միջոցով համակցել ՃՈ էլեկտրոնային ռեգիստրի և ԱԱԾ ՍէԿՏ էլեկտրոնային տվյալների համակարգերը: Նպատակը` ՀՀ տարածքում երթևեկության կանոնները խախտած օտարերկրյա պետհամարանիշերով տրանսպորտային միջոցների պատասխանատու անձանց վարչական որոշումների և նշանակված տուգանքների վերաբերյալ ծանուցումների, վճարումների,  չվճարումների դեպքում այդ անձանց ՀՀ-ում մուտքի սահմանափակումների  կիրառման խնդիրների կարգավորումն է, ինչպես նաև ԱՊՊԱ պայմանագիր չունենալու դեպքերում ՀՀ տրանսպորտային միջոցների վերաբերյալ սահմանային կետերից տվյալներ ստանալու գործընթացների ապահովումը: Ըստ ՀՀ ԱԱԾ գնահատման ՍԷԿՏ համակարգում ծրագրային միջոցների մշակման համար անհրաժեշտ է 12.8 մլն. դրամ: Բացի դրանից ՃՈ համակարգում ծրագրային մոդուլի մշակման համար անհրաժեշտ է 9.4 մլն. դրամ, ընդամենը` 22.2 մլն. դրամ: 
- ՃՈ հաշվառման քննական բոլոր ստորաբաժանումներում շահագործվող շուրջ 150 համակարգիչների հակավիրուսային փաթեթի ձեռքբերման համար` 2.0 մլն. դրամ,   

- Էլ. ռեգիստրի սպասարկման և արդիականացման համար` 28.3 մլն. դրամ: Այս համակարգի միջոցով իրականացվում են տրանսպորտային միջոցների գրանցումն ու հաշվառումը, վարորդական քննությունների ընդունումն ու հատկացված վարորդական վկայականների հաշվառումը, վարչական որոշումների,  ճանապարհատրանսպորտային պատահարների հաշվառումը, ՃՈ շահագործվող էլեկտրոնային համակարգերի ուղեկցումը, սպասարկումը ինչպես նաև գործունեության ոլորտը կարգավորող օրենսդրական փոփոխությունների հետ կապված համակարգերում համապատասխան լրացումներն ու փոփոխությունները,
- Զուգահեռ միացումների սերվերի ծրագրային փաթեթների ձեռք բերման համար` 17.0 մլն. դրամ: «Սերվերի ռեզերվային սարքեր» գնման առարկայի տեխնիկական բնութագրում ծրագրային ապահովումը առանձնացվել է: Տվյալ ծառայությունը նախատեսված է եղել 2015թ.-ին, սակայն գնումը չի իրականացվել, քանի որ համապատասխան մասնագետների կողմից առաջարկվել է գնման առարկան բաժանել երկու մասին՝ 17.0 մլն դրամը որպես ծրագրային ապահովման մաս, իսկ 13.0 մլն դրամը՝ «Սերվերի ռեզերվային սարքեր» գնման առարկայի համար: 
Ոստիկանության մյուս ստորաբաժանումների համար 2016թ.-ին նախատեսվում է 1.5 մլն. դրամ` ՀՀ ոստիկանության ՓՔ վարչությունում ներդրված “АИПСИН АнтиНаркотики” ինֆորմացիոն-որոնողական համակարգից օգտվելու նպատակով համակարգչային ծրագրի լիցենզիայի ժամկետը երկարաձգելու նպատակով, որի գնումը նախատեսվում է իրականացնել <<ԲԸԱՀ>> գնման ձևով` հիմք ընդունելով ՀՀ կառավարության 2011 թվականի փետրվարի 10-ի N 168-Ն որոշման 25-րդ կետի 5-րդ ենթակետի աղյուսակի 27-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում: 
Տեղեկատվական ծառայություններ (4234 հոդված)` 210.7 մլն. դրամ, որից 210,0 մլն. դրամ նախատեսվում է հատկացնել հեռուստատեսային, այդ  թվում նաև փաստավավերագրական ֆիլմերի նկարահանմանը, իսկ 0,7 մլն. դրամ` ոստիկանության ստորաբաժանումների համար գնումների պլանով նախատեսվող տեղեկատվական ծառայությունների (թերթեր, մասնագիտական ամսագրեր և այլն) ձեռքբերմանը: 

Նախատեսվող 210,0 մլն. դրամ հատկացումների հաշվին նախատեսվում է նկարահանել`

- Հեռուստատեսային ֆիլմ` հիմնականում հասցեագրված երիտասարդությանը՝ նպատակ ունենալով բարձրացնել պատանիների և աղջիկների ռազմահայրենասիրական ոգին, նրանց ներկայացնել Հայոց բանակի կազմավորման ընթացքն ու առանձնահատկությունները, հայ ռազմիկի անցած մարտական ուղին, Զինված ուժերի դերը, ինչպես մեր երկրի պաշտպանունակության ամրապնդման, այնպես էլ  տարածաշրջանում խաղաղության պահպանման գործում,

- Հեռուստասերիալ, որը ներկայացնում է ոստիկանության գործունեությունը, ոստիկանների աշխատանքը` ուղղված հասարակական կարգի ապահովմանն ու քաղաքացիների իրավունքների պահպանմանը, կարևորելով պայքարը հանցավորության դեմ, որի ընթացքում ներկայացվում են ինչպես մեր կյանքի ստվերոտ կողմերը, այնպես էլ ոստիկանի պրոֆեսիոնալ հակազդումը հանցավորին:

- հեռուստատեսային հաղորդումներ, փաստավավերագրական ֆիլմեր, սոցիալական տեսահոլովակներ, որոնց նպատակը հասարակական իրավագիտակցության բարձրացումն է, քաղաքացիական հասարակության ձևավորմանն աջակցելը:
Կինո- և տեսաֆիլմերի արտադրության ծառայությունների ձեռքբերումը նախատեսվում է իրականացնել մրցակցային երկխոսություն <<ՄԵ>> գնման ձևով հիմք ընդունելով <<Գնումների մասին>> ՀՀ օրենքի 18-րդ հոդվածի 2-րդ մասի 2-րդ կետը՝ պայմանավորված այլընտրանքային առաջարկներ ստանալու  անհրաժեշտությամբ:
Կառավարչական ծառայություններ (4235 հոդված)` 5.1 մլն. դրամ: Տվյալ հատկացումներից 3.0 մլն. դրամ գումարի հաշվին  նախատեսվում է առանձին քրեական և քաղաքացիական գործերով ապահովել փորձառու փաստաբանների ներգրավումը այն դեպքերում, երբ ծառայողական պարտականությունները կատարելու հետ կապված ոստիկանության ծառայողին առաջադրվել է անհիմն մեղադրանք կամ հրապարակային հեղինակազրկող տեղեկատվական ոտնձգությունների փաստերով ոստիկանության ծառայողն ինքն է ներկայացրել ոչ նյութական վնասի հատուցման հայց: Փաստաբանների ներգրավման անհրաժեշտությունը պայմանավորված է այն հանգամանքով, որ գործող օրենսդրության համաձայն, վերը նշված դեպքերում իրավաբանական օգնության ցուցաբերումը հնարավոր է բացառապես արտոնագրված փաստաբանների միջոցով: 
Ոչ նյութական վնասի հատուցման պահանջներով փաստաբանական ծառայությունների գինը միջինը  կազմում է  300-ից  500  հազար ՀՀ դրամ,  իսկ քրեական  գործերով պաշտպանի վարձատրության գումարը նախնական քննության և  դատաքննության (առաջին ատյան)  փուլերի   համար   կազմում  է  800-ից մինչև 1 միլիոն  ՀՀ  դրամ:   Յուրաքանչյուր   տարի   միջինացված   հաշվարկով  մեղադրական եզրակացությամբ ավարտվում են թվով 50 ոստիկանների  վերաբերյալ քրեական գործեր:  

2015 թվականի ընթացքում   փաստաբանական ծառայություններ ձեռք բերելու նպատակով նախատեսվել և վճարվել էր  3  մլն. դրամ:
Հաշվի առնելով այն հանգամանքը, որ ոստիկանության ծառայողների նկատմամբ հարուցվող քրեական գործերի  և ոչ արդարացման հիմքերով  մերժված նյութերի տարեկան  թիվը /100-120/,  ինչպես  նաև  ոչ  նյութական  վնասի  հատուցման  հայցերի  աճ է արձանագրվում, սակայն ֆինանսական միջոցների սղությամբ պայմանավորված 2016 թվականին տվյալ ծառայությունների ձեռքբերման նպատակով նույնպես նախատեսվում է 3.0 մլն դրամ:
2,1 մլն. դրամ նախատեսվում է խորհրդատվական այլ ծառայությունների ձեռքբերմանը: 
Ներկայացուցչական ծախսեր (4237 հոդված)` 14.0 մլն. դրամ: Նշված գումարը նախատեսվում է ՀՀ ոստիկանության տոնի  և  տարեվերջի  միջոցառումներ կազմակերպելու (ներառյալ նվերների, իրային պարգևների ձեռքբերման) համար: Հոդվածում նախատեսված գնումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով <<ԲԸԱՀ>> գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 21 տողը` պատվիրակությունների ընդունման, արտասահմանյան այցելությունների կազմակերպման նպատակով ապրանքների, աշխատանքների և ծառայությունների ձեռքբերում՝ բացառությամբ օդային փոխադրումների գործակալներից ավիատոմսերի ձեռքբերման:
Ընդհանուր բնույթի այլ ծառայություններ (4239 հոդված)` 24.0 մլն. դրամ: 2015թ-ի  փաստացի ծախսերի համեմատությամբ նվազել է 3.8 մլն դրամի չափով կամ 15.8 %-ով: ՃՈ  պարեկային ավտոմոբիլների արտաքին տեսքը մաքուր պահելու նպատակով սկսած 2008թ.-ից ձեռք է բերվում ավտոլվացման ծառայություններ: Այդ ծառայությունից օգտվում են ՃՈ ճանապարհապարեկային ծառայության ավտոմոբիլները, որից սեդան թափքով պարեկային մեքենայի լվացումը՝ միավորը` 2270 դրամ գնով, ունիվերսալը՝ 2470 դրամ  գնով: Ծառայության ձեռքբերման համար նախատեսվում է 20.0 մլն դրամ: 
ՃՈ պարեկային ավտոմեքենաների ինքնակպչուն թաղանթով ձևավորման համար  2016թ.-ին նախատեսվում է հատկացնել  4.0 մլն. դրամ: Նախատեսվում է իրականացնել թվով 20 ավտոտրանսպորտային միջոցների ամբողջական և թվով 433 մեքենաների մասնակի գունագրաֆիկ ձևավորման աշխատանքներ:  
Մասնագիտական ծառայություններ (4241 հոդված)` 141.8 մլն. դրամ, որից ՃՈ ծախսերը կազմում են 134 .8 մլն դրամ: Աճը նախորդ տարվա փաստացի ծախսի նկատմամբ կազմում է 129.4 մլն. դրամ, որն ամբողջությամբ վերագրվում է ավտոմեքենաների վթարային տեղափոխման, ինչպես նաև կայանման արգելված տեղերից ավտոտրանսպորտային միջոցների տարհանման ծառայություններ ձեռք բերելու համար նախատեսվող հատկացումներին:
Այսպես, 2016թ.-ից սկսած ավտոմեքենաների կայանման արգելված տեղերից ավտոտրանսպորտային միջոցների տարհանման ծառայություններ ձեռքբերմանը նախատեսվում է ուղղել 60.0 մլն. դրամ, որի գնումը նախատեսվում է իրականացնել <<ԲԸՀ>> գնման ձևով, հաշվի առնելով, որ տվյալ ծառայությունը անհրաժեշտ է ձեռք բերել հնարավորինս սեղմ ժամկետում և ներառված չէ ՀՀ ֆինանսների նախարարի 2011 թվականի ապրիլի 13-ի թիվ 220-Ն հրամանով հաստատված <<Շրջանակային համաձայնագրերով իրականացվող գնումների>> ցանկում:
 Նախորդ տարիների ուսումնասիրությունների վրա հիմնվելով՝ Երևան քաղաքում միջին հաշվով օրական 16-17 մեքենա խախտում են կանգառ կայանման կանոնները, ուստի անհրաժեշտություն է առաջացել ՃՈ կողմից կազմակերպել հատուկ միջոցառումներ՝ վերջիններս տարհանելու նպատակով:

Երևան քաղաքում և մարզերում վթարված մեքենաները պայմանագրային հիմունքներով տարհանելու համար, (հիմք՝ Ճանապարհային երթևեկության անվտանգության ապահովման մասին» ՀՀ օրենքի 18-րդ հոդվածը) անցկացված ուսումնասիրությունների արդյունքում նախատեսվում է հատկացնել շուրջ 70.0 մլն. դրամ:  Հաշվարկը կատարվել է 2015թ. ճանապարհատրանսպորտային պատահարների ցուցանիշների և վթարված ավտոմեքենաները տեղափոխելու շուկայական գների հիման վրա: Ըստ այդմ 2015 թ-ի ընթացքում պետական վիճակագրական հաշվառման է վերցվել 2624 ճանապարհատրանսպորտային պատահար, որից  1182-ը՝ Երևան քաղաքում, իսկ 1442-ը՝ մարզերում: 

Երևան քաղաքում գրանցված պատահարներից 477-ը բախում տեսակի են, որի արդյունքում վնասվում է առնվազն 2 տրանսպորտային միջոց, միջին հաշվով այս տեսակի պատահարներից հետո անհրաժեշտ է լինում հատուկ պահպանվող տարածք տեղափոխել 944 տրանսպորտային միջոց: Մնացած 705 պատահարները այլ տեսակի են, որոնք տեղի են ունենում որպես կանոն մեկ տրանսպորտային միջոցի մասնակցությամբ, արդյունքում անհրաժեշտ է պահպանվող հատուկ տարածք տեղափոխել 705 տրանսպորտային միջոց: Ընդհանուր հաշվով, պատահարներից հետո, պահպանվող հատուկ տարածք է տեղափոխվել 1649 տրանսպորտային միջոց: Մեկ տրանսպորտային միջոցի տեղափոխման հնարավոր ծախսը կազմում է 10.000-ից 20.000 դրամ, միջին հաշվով՝ 15.000 դրամ: Արդյունքում բոլոր տրանսպորտային միջոցների վթարային տեղափոխման հնարավոր ծախսը կազմում է 24.7 մլն. դրամ:

Մարզերում գրանցված պատահարներից 558-ը բախում տեսակի են, որի արդյունքում վնասվում է առնվազն 2 տրանսպորտային միջոց, միջին հաշվով այս տեսակի պատահարներից հետո անհրաժեշտ է լինում հատուկ պահպանվող տարածք տեղափոխել 1116 տրանսպորտային միջոց: Մնացած 884 պատահարները այլ տեսակի են, որոնք տեղի են ունենում որպես կանոն մեկ տրանսպորտային միջոցի մասնակցությամբ, արդյունքում անհրաժեշտ է պահպանվող հատուկ տարածք տեղափոխել 884 տրանսպորտային միջոց: Ընդհանուր հաշվով, պատահարներից հետո, պահպանվող հատուկ տարածք է տեղափոխվել մոտ 1.800 տրանսպորտային միջոց: Մեկ տրանսպորտային միջոցի տեղափոխման հնարավոր ծախսը կազմում է  20.000-ից 30.000 դրամ, միջին հաշվով՝ 25.000 դրամ (հաշվի է առնվել նաև շատ հաճախ ավտոկռունկների գործածումը), արդյունքում բոլոր տրանսպորտային միջոցների տեղափոխման համար հնարավոր ծախսը կկազմի 45.0 մլն. դրամ:

Տվյալ հոդվածով հատկացումներ են նախատեսվում նաև ՃՈ սարքերի, սարքավորումների  ստուգաչափման` 0.7 մլն. դրամ, հակահրդեհային պաշտպանության` 0.1 մլն. դրամ,  մաքսային միջնորդի (բրոքերի)` 0.1 մլն. դրամ, բեռնակրման` 1,0 մլն. դրամ, շենքերի չափագրման` 0,4 մլն. դրամ, ծառայությունների, ուսուցողական ֆիլմերի արտադրության ` 2.5 մլն. դրամ (Ճանապարհային ոստիկանության կողմից կատարվող աշխատանքների լուսաբանում, ճանապարհային երթևեկության ոլորտում օրենսդրական փոփոխությունների, իրականացվող բարեփոխումների ընթացքի, արդյունքների իրազեկում  և այլն) գծով  ծախսերի ֆինանսավորման նպատակով: 

Նախատեսվում է տպագրել նաև 12000 հատ գունավոր գրքույկ ՀՀ ոստիկանության տարբեր ստորաբաժանումների աշխատանքների քարոզչության թեմատիկայով, ՃՈ 15000 հատ գունավոր բուկլետ-ուղեցույց, 40000 հատ ՃՈ բարեփոխումների գովազդային գունավոր բացիկ, ոստիկանության պատվոգրերի և պաշտոնական ուղերձների համար 200 հատ կաշվեպանակ և այլն, ընդամենը` 7,0 մլն. դրամ գումարով, քանի որ այդ նպատակով 2016թ.-ի պետական բյուջեով ՀՀ ոստիկանությանը միջոցներ չեն հատկացվում:
«Շենքերի չափագրման ծառայություններ»-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  «ԲԸԱՀ» գնման ձևով՝ հիմք ընդունելով 2010 թվականի դեկտեմբերի 22-ի «Գնումների մասին» ՀՀ օրենքի 20-րդ հոդվածի 5-րդ կետի 6-րդ ենթակետը՝ գնման գինը չի գերազանցում գնումների բազային միավորը:

«Սարքերի ստուգման ծառայություններ»-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարության նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի թիվ 168-Ն որոշման 25-րդ կետի 5-րդ ենթակետի 5-րդ տողը՝  իրավասու մարմնի տրամադրած իրավական կարգավորման կամ վարչական նորմի հիմքով որպես գնվելիք ապրանքի, աշխատանքի կամ ծառայության միակ մատակարար (կապալառու, կատարող) հանդիսացող անձից տվյալ ապրանքի, աշխատանքի կամ ծառայության ձեռքբերում (հիմք՝ ՀՀ կառավարության 2012 թվականի հուլիսի 4 թիվ 882-Ն որոշումը):
 «Մաքսային միջնորդական /բրոքերի/ ծառայություններ»-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով «ԲԸԱՀ» գնման ձևով՝ հիմք ընդունելով 2010 թվականի դեկտեմբերի 22-ի «Գնումների մասին» ՀՀ օրենքի 20-րդ հոդվածի 5-րդ կետի 6-րդ ենթակետը՝ գնման գինը չի գերազանցում գնումների բազային միավորը:

«Հակահրդեհային պաշտպանության ծառայություններ»-ի ձեռքբերումը նախատեսվում է իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով «ԲԸԱՀ» գնման ձևով՝ հիմք ընդունելով 2010 թվականի դեկտեմբերի 22-ի «Գնումների մասին» ՀՀ օրենքի 20-րդ հոդվածի 5-րդ կետի 6-րդ ենթակետը՝ գնման գինը չի գերազանցում գնումների բազային միավորը:
Շենքերի և կառույցների ընթացիկ նորոգում և պահպանում (4251 հոդված)` 189,3 մլն. դրամ, որից 20.0 մլն. դրամը նախատեսվում է ՃՈ  5  շենքի (վարչական շենքի, 1-ին և 2-րդ սպայական գումարտակների, վարչական գործունեության բաժանմունքի և Երևանի ՀՔԲ-ի վարչական շենքերի), իսկ 169,3 մլն. դրամը՝ ոստիկանության այլ ստորաբաժանումների շենքերի ընթացիկ նորոգման և պահպանման ծախսերի ֆինանսավորման համար: Մասնավորապես, 101.0 մլն. դրամը նախատեսվում է ՀՀ ոստիկանության վարչական շենքի, ՏՎ ավտոտնտեսության, ՏՎ բազայի վարչական և ոստիկանության այլ  շենքերի  ընթացիկ նորոգման, տանիքների նորոգման, ներքին հարդարման, կոյուղագծերի,  սանհանգույցների և այլ ընթացիկ նորոգման  աշխատանքների նպատակով (ընդամենը 4360 ք/մ մակերեսով, 1 ք/մ 23.2 հազ. դրամ միջին արժեքով): 2015-2016թթ. ջեռուցման սեզոնը անխափան կազմակերպելու նպատակով 15.6 մլն. դրամը ուղղվելու է  ՀՀ ոստիկանության համակարգում գործող 70-ից ավելի տարբեր տիպի և հզորության կաթսայատների և ջեռուցման ավտոմատ համակարգերի ընթացիկ նորոգմանը և սպասարկմանը: 3,4 մլն. դրամ նախատեսվում է հատկացնել  թվով 6 ՈԲ-ների շենքերի ներքին և արտաքին գազաֆիկացման աշխատանքների համար: 0,7 մլն. դրամը ուղղվում է 2014 թվականին առաջացած ֆինանսական պարտավորության մարմանը: Խնդիրը կայանում է նրանում, որ ՀՀ ՈՍ Նուբարաշենի բաժանմունքի տարածքի գազաֆիկացման համար 2014 թվականի հուլիսի 7-ին <<Գայսաթ>> ՍՊԸ-ի հետ կնքվել է <<ՀՀ ԿԱ Ո-ԲԸԱՀ-ԱՇՁԲ-ԳԱԶ/2014/2>> ծածկագրով պայմանագիրը, որի շրջանակներում կազմակերպության կողմից կատարվել են համապատասխան աշխատանքները, սակայն վճարումը չի իրականացվել՝ վճարումը հիմնավորող փաստաթղթերի ոչ լիարժեք լինելու հանգամանքով պայմանավորված: <<Գնումների մասին» ՀՀ օրենքի՝ 3-րդ հոդվածի 4-րդ կետի 3-րդ ենթակետի համաձայն` տվյալ հատկացումը հանդիսանում է գնում չհանդիսացող ծախս: 
48,6 մլն. դրամը նախատեսվում է ՀՀ ոստիկանության թվով 5 ՈԲ-ների ՁՊՎ-ների (Երևան, Արտաշատ, Վաղարշապատ, Արմավիր, Արարատ) 970 ք/մ ընդհանուր մակերեսով (1 ք/մ 50,1 հազ. դրամ միջին արժեքով) տարածքների ընթացիկ նորոգման համար և այլն: 

Վերը նշված գնումների ձեռքբերումները նախատեսվում է իրականացնել <<ՊԸ>> գնման ձևով, հաշվի առնելով, որ յուրաքանչյուր գնման առարկայի նախահաշվային արժեքը չի գերազանցում գնումների բազային միավորի քսանապատիկը: 
Մեքենաների և սարքավորումների ընթացիկ նորոգում և պահպանում (4252 հոդված)` 4.750,6 մլն. դրամ, որից  ՃՈ հատկացումները` 4.626,9  մլն. դրամ: Տվյալ հոդվածով կատարվող հատկացումներում ինչպես նախորդ, այնպես էլ ընթացիկ տարում մեծ է երթևեկության կանոնների խախտումների արձանագրման ավտոմատ կառավարման համակարգի պահպանման, շահագործման և արդիականացման ծախսերը` 90.4 % կամ 4294.1 մլն. դրամ: Այն ներառում է տեսանկարահանող սարքերով արձանագրվող խախտումների գծով մուտքերի շուրջ 50 %-ի չափով վճարման ենթակա գումարը, որը յուրաքանչյուր տարվա համար հաշվարկվում է  նախորդ տարեվերջից փոխանցվող (2015 թ.-ից փոխանցվել է` 498.3 մլն. դրամ, որի հաշիվը ներկայացվել է 2016 թ.-ի հունվարին), տվյալ տարվա ընթացքում փաստացի մուտքագրվող (2016 թ.-ի համար` 3211.7 մլն. դրամ, առանց դեկտեմբեր ամսվա շուրջ 528.9 մլն. դրամ մուտքերի, որի հաշիվը ներկայացվելու է 2017թ.-ի հունվարին)  գումարների չափով: 

Նախատեսվող հատկացումները ներառում են նաև ՃՈ մյուս (էլեկտրական, օպտիկական, ռադիո, լուսաձայնային, համակարգչային, GPS և այլն) սարքերի, սարքավորումների ընթացիկ նորոգման, սպասարկման, քաթրիջների լիցքավորման`  99.2 մլն. դրամ  ընդհանուր գումարով ծախսերը: Նախորդ տարվա նկատմամբ այդ ծախսերը ավելացվել են 17.7 մլն. դրամի չափով կամ 22.5 %-ով և հիմնականում պայմանավորված է լուսաձայնային սարքավորումների արդիականացման նպատակով լամպային համակարգը LED-ով փոխարինման հանգամանքով: Առկա 309 լուսաձայնային սարքավորումներից 80-ը փոխարինվել է 2015 թ-ին, ևս 120-ը նախատեսվում է փոխարինել 2016 թ.-ին, միավորը (ինչպես նախորդ տարի) 180.0 հազ. դրամ գնով, 21.6 մլն. դրամ գումարով, իսկ 11.4 մլն. դրամը ուղղվում է ռադիոկապի և այլ սարքավորումների սպասարկման և պահպանման ծախսերի իրականացմանը: 
Վերոգրյալից բացի, ինչպես նախորդ, այնպես էլ ընթացիկ տարում  միջոցներ են նախատեսվում  ՃՈ ընթացիկ գործունեության ապահովմանն անհրաժեշտ`

- Գրասենյակային, հաշվողական սարքերի պահպանման և վերանորոգման ծառայությունների ձեռք բերմանը` 24.0 մլն դրամ գումարով (հիմնական մասը նպատակաուղղվում է ՃՈ խախտումների արձանագրման բաժանմունքի կողմից վարչական իրավախախտումների որոշումների տպագրության համար  քարթրիջների լիցքավորմանը, սարքերի և սարքավորումների (պրինտեր, սկաներ և այլն) սպասարկմանը,

- Պատճենահանող սարքերի վերանորոգման ծառայությունների ձեռք բերմանը՝ 14.5 մլն. դրամ գումարով, որոնց մեծ մասը շահագործվում են խախտումների արձանագրման և վարչական գործերի բաժանմունքում, 

- Խմածությունը չափող 75 սարքի սպասարկման ծառայության ձեռք բերմանը՝ 2.5 մլն դրամ գումարով,
- BLADE SERVER-ի ընթացիկ տեխնիկական սպասարկմանը՝ 5.0 մլն դրամ, որի անհրաժեշտությունը պայմանավորված է ՃՈ գործառույթների իրականացման անընդհատությունն ապահովելու հանգամանքով,
- էլեկտրական, ինչպես նաև օպտիկական սարքերի վերանորոգման և պահպանման և սպասարկման ծառայությունների ձեռք բերմանը, համապատասխանաբար`  6.0-ական  մլն դրամ,

-Շահագործվող ավտոտրանսպորտային միջոցների անվադողերի փոխարինման և վերանորոգման ծառայությունների ձեռք բերմանը` 3.2 մլն. դրամ,
- Կենցաղային տեխնիկայի սպասարկման ծառայությունների ձեռք բերմանը`  5.0 մլն դրամ  և այլն: 
ՃՈ ավտոտրանսպորտային միջոցների տեխսպասարկման և վերանորոգման ծառայությունների ձեռք բերման նպատակով 2016թ.-ին նախատեսվում է հատկացնել 233.2 մլն. դրամ, որը  2015թ.-ի փաստացի` 192.7 մլն. դրամ ծախսը գերազանցում է 40.5 մլն. դրամի չափով կամ 21.0 %-ով: Աճը պայմանավորված է ավտոտրանսպորտային միջոցների տարիներ շարունակ ինտենսիվ շահագործման արդյունքում մաշվածության, ըստ այդմ նաև վերանորոգման կարիք ունեցող ավտոմեքենաների թվի և հաճախականության ավելացման հանգամանքով: 2015 թ.-ի 12 ամսում ավտոմեքենա/սպասարկում ցուցանիշը կազմել է 1558, գումարը`  192.7 մլն. դրամ, միավորի սպասարկման միջին գինը` 123.7 հազ. դրամ: 2016 թ.-ի հաշվարկներով տվյալ ցուցանիշը կազմում է առնվազն` 1746, որի համար  կպահանջվի 233.2 մլն. դրամ, միավորի սպասարկման միջին գինը` 133.6 հազ. դրամ: 
«Մարդատար ավտոմեքենաների ընթացիկ նորոգման, վերանորոգման և պահպանման ծառայություններ»-ի ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 27-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում, քանի որ ավտոմեքենաները 2007թ.-ից ձեռք են բերվել «Տոյոտա-Երևան» կազմակերպություննից և որով նախատեսվում է մեքենաների սպասարկման աշխատանքների ձեռքբերումը (հիմք՝ <<06.06.2007թ. N ՄԲԱՊՁԲ-07/17, 16,052008թ. N ԱՊՁԲ-08/59, 29,06,2009թ. N ԱՊՁԲ -09/46>> ծածկագրերով  պայմանագրերը): 

  «Էլեկտրական սարքերի վերանորոգման ծառայություններ»-ի (Լուսաձայնային սարքավորումների սպասարկում) ձեռքբերումները նախատեսվում են իրականացնել բանակցային ընթացակարգով` առանց գնումների հայտարարությունը նախապես հրապարակելու միջոցով  «ԲԸԱՀ» գնման ձևով՝ հիմք ընդունելով ՀՀ կառավարության 2011 թվականի փետրվարի 10-ի № 168-Ն որոշման 25-րդ կետի 5-րդ ենթակետի աղյուսակի 27-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում:  

  «Խմածությունը չափող սարքերի սպասարկման ծառայություններ»-ի ձեռքբերումները նախատեսվում են իրականացնել <<ՊԸ>> գնման ձևով՝ հաշվի առնելով, որ տվյալ գնման առարկայի նախահաշվային արժեքը չի գերազանցում գնումների բազային միավորի քսանապատիկը, ինչպես նաև ներառված չէ ՀՀ ֆինանսների նախարարի 2011 թվականի ապրիլի 13-ի թիվ 220-Ն հրամանով հաստատված <<Շրջանակային համաձայնագրերով իրականացվող գնումների>> ցանկում:
 Տվյալ հոդվածով 100.0 մլն. դրամ նախատեսվում է հատկացնել ՀՀ ոստիկանության մյուս ստորաբաժանումների ավտոտրանսպորտային միջոցների վերանորոգման նպատակով: Խնդիրը կայանում է նրանում, որ ոստիկանության համակարգի (բացառությամբ ՃՈ-ի) ավտոմեքենաների 72 %-ը ունեն շահագործման 8 տարուց ավելի ժամկետ և պետական բյուջեից յուրաքանչյուր տարի կատարվող 40.0 մլն. դրամ հատկացումները (ներառյալ անվադողերը, մարտկոցները, մյուս պահեստամասերը, վերանորոգումները) որպես կանոն չեն բավարարում դրանց  անխափան շահագործման ապահովմանը: Նշված հատկացումների հաշվին նախատեսվում է ընթացիկ տարում իրականացնել շուրջ 388 մեքենա/սպասարկում, նախորդ տարվա ընթացքում փաստացի ձևավորված 103.1 հազ. դրամ միջին գնով: 

Նշված հոդվածով նախատեսվում է նաև 24.1 մլն. դրամ  հատկացնել ոստիկանության մյուս ծառայություններում շահագործվող համակարգչային, պատճենահանման, այլ գրասենյակային սարքերի, սարքավորումների, վերելակների,  էներգո և ջրամատակարարման համակարգերի ներքին ցանցերի ընթացիկ վերանորոգման և պահպանման  նպատակով: 
 Գրասենյակային նյութեր և հագուստ (4261 հոդված)` 1024.0 մլն. դրամ, որից   ՃՈ կարիքների համար` 700.2 մլն դրամ,  նախորդ տարվա նկատմամբ  20.8  մլն. դրամով կամ 2.9 %-ով պակաս: 
ՃՈ հատկացումների մեջ համեմատաբար մեծ է պոլիկարբոնատե քարտերի և տպագրական նյութերի ձեռքբերման ծախսերը` 609.2 մլն. դրամ կամ 87.0 %: Դրանք անհրաժեշտ են վարորդական իրավունքի վկայականներ և տրանսպորտային միջոցների հաշվառման վկայագրեր տպագրելու համար և  նախատեսված են նախագծի 8-րդ հավելվածի  30164000-1` պլաստիկ քարտ, 22981100-1` վկայագրերի տպագրման համար կինեգրամով պաշտպանիչ թաղանթ, 22981200-1` վկայագրերի տպագրման համար ներկող գունավոր ժապավեն, 22981200-2` վկայագրերի տպագրման համար ներկող գունավոր ժապավեն, 22981300-1` վկայականների և վկայագրերի տպագրման համար թափանցիկ պաշտպանիչ թաղանթ անվանումներով: 
Հարկ է նշել, որ նշված նյութերի ձեռքբերումը կատարվում է շվեյցարական  «Ատլաս Ինտերնեշնլ ԱԳ» ընկերությունից, շվեցարական ֆրանկով CHF-ով: Գնումների անվանացանկով նախատեսվող  գները, օրենսդրությամբ սահմանված կարգով, ներառում են հարկերը, տուրքերն ու այլ պարտադիր վճարները: 2016թ.-ի հաշվարկում  շվեցարական ֆրանկը ՀՀ դրամի նկատմամբ հաշվարկվել է 510 դրամ փոխարժեքով:

Խմածությունը չափող սարքերի թղթեր և մուշտուկներ ձեռք բերելու համար նախատեսվում է հատկացնել՝ 27,0 մլն դրամ, քանի որ առանց դրանց հնարավոր չէ շահագործել այդ սարքերը: Նախատեսվում է 75 խմածություն չափող սարքի շահագործման (յուրաքանչյուր օր 5 փորձարկման)  համար, 190 դրամ գնման գնով, ձեռք բերել 19800 հատ մեկանգամյա օգտագործման մուշտուկ  և 610 դրամ գնման գնով`   43110 տուփ մեկանգամյա օգտագործման թուղթ :

Տվյալ հոդվածով նախատեսվում է նաև գրասենյակային նյութերի, պարագաների (թուղթ, քարթրիջներ, տոներ և այլն) գնման, ընդհանուր գումարով` 64.0 մլն. դրամ ծախսերը, նկատի ունենալով, որ  վարչական իրավախախտումների վերաբերյալ ընդունվող որոշումների աճի հետ միաժամանակ ավելանում է թղթի, քարթրիջների, այլ գրասենյակային և տպագրական նյութերի  ծախսը: 2016թ.-ին նախատեսվում է ձեռք բերել՝

- Գրասենյակային թուղթ՝ 22.8 մլն դրամ (թուղթը հիմնականում ծախսվում է խախտումների արձանագրման բաժանմունքի կողմից տեսանկարահանող սարքերի միջոցով արձանագրված խախտումները տպագրելու համար), 

- Քարթրիջներ՝ 33.9 մլն դրամ  (քարթրիջները ևս հիմնականում սպառվում են խախտումների արձանագրման բաժանմունքի  կողմից տեսանկարահանող սարքերի միջոցով արձանագրված խախտումները տպագրելու համար),

- Գնումների պլանով նախատեսված այլ գրասենյակային նյութեր՝ 7.3 մլն դրամ:
Տվյալ հոդվածով, ինչպես 2015թ.-ին, 300,0 մլն. դրամ նախատեսվում է հատկացնել ոստիկանության ծառայողի  համազգեստի ձեռքբերմանը, որը բյուջետային 484.0 մլն. դրամ հատկացումների հետ միասին բավարար է համակարգում նոր համազգեստի անցումն ամբողջությամբ ապահովելու համար: Հանդերձանքի գնումը հիմք ընդունելով <<Գնումների մասին>> ՀՀ օրենքի 18-րդ հոդվածի 2-րդ մասի 2-րդ կետը՝ նախատեսվում է իրականացնել  մրցակցային երկխոսություն <<ՄԵ>> գնման ձևով, պայմանավորված հետևյալով.      

Համազգեստի գնման գործընթացը մրցակցային երկխոսություն գնման ձևով իրականացնելու անհրաժեշտությունը պայմանավորված է որակի հետ կապված այլընտրանքային առաջարկներ ստանալու  և ՀՀ կառավարության 2013թ-ի դեկտեմբերի 12-ի N1446-Ն որոշմամբ  հաստատված <<Ոստիկանության ծառայողին համազգեստի կրման և տրամադրման կարգով>> սահմանված  որակական հատկանիշների հնարավոր բարելավման հանգամանքով, այն իմաստով, որ հնարավոր նվազագույնի հասցվի  կրման ժամկետներում համազգեստի  նախնական տեսքի, այդ թվում գույնի կորուստը և այլն: Բացի այդ, ոստիկանության տարբեր ստորաբաժանումներում ծառայության անցման առանձնահատկություններով պայմանավորված, նախատեսվում է առաջարկներ ստանալ համազգեստի կրման հարմարավետությունը, ըստ ամենայնի, բարելավելու համար (անջրանցիկության,  գիշերային ժամերին լուսարձակող արտացոլության, բարձրադիր շրջաններում առավել տաք, ամռանը ցածրադիր շրջաններում ավելի թեթև համազգեստ, այլ մանրամասներ կապված աստղերի, թևքանշանների և համազգեստի կրման այլ հարցերի հետ): 
     Ոստիկանության նոր համազգեստի որակի հետագա բարելավման նպատակով ձեռնարկվող միջոցառումների անհրաժեշտությունը բխում է նաև 20.01.2016թ.-ի ՀՀ ոստիկանության կոլեգիայի նիստի արձանագրության 5-րդ կետի պահանջներից:

Խմածությունը չափող սարքերի թղթերի և մուշտուկների գնումներն նախատեսվում է իրականացնել <<ՊԸ>> գնման ձևով, հաշվի առնելով, որ յուրաքանչյուր գնման առարկայի նախահաշվային արժեքը չի գերազանցում գնումների բազային միավորի քսանապատիկը, ինչպես նաև ներառված չեն ՀՀ ֆինանսների նախարարի 2011 թվականի ապրիլի 13-ի թիվ 220-Ն հրամանով հաստատված <<Շրջանակային համաձայնագրերով իրականացվող գնումների>> ցանկում:
Վերը նշվածից բացի, ոստիկանության մյուս ստորաբաժանումների կարիքների բավարարման նպատակով հատկացումներ են նախատեսվում. 

- Գրասենյակային ապրանքների և նյութերի ձեռքբերման նպատկով` 12,7 մլն. դրամ, 
- ՀՀ ոստիկանության ծառայողների նոր նմուշի վկայականների տպագրման պաստիկ քարտերի, ներկող գունավոր ժապավենի ձեռք բերման համար` 11.0 մլն. դրամ:

Տրանսպորտային նյութեր (4264 հոդված)` 924.8 մլն. դրամ, որից ՃՈ կարիքների համար` 625.4 մլն. դրամ, որը նախորդ տարվա փաստացի ծախսերից պակաս է 5.2 մլն. դրամի չափով կամ 0.8%-ով: 2016թ.-ին նախատեսվում է միավորը 44.9 հազ. դրամ միջին գնով ձեռք բերել 928 հատ տարբեր չափերի անվադողեր, 41.7 մլն. դրամ ընդհանուր գումարով: Ընդհանուր առմամբ ավտոպահեստամասերի, ներառյալ անվադողերի, մարտկոցների, ինչպես նաև տարբեր քսայուղերի ձեռք բերման համար 2016թ.-ին նախատեսվում է հատկացնել 49.0 մլն. դրամ: 
ՃՈ կարիքների համար բենզին ձեռք բերելու նպատակով նախատեսվում է հատկացնել 573.5 մլն. դրամ, որը 24.6 մլն. դրամի չափով կամ 4.1 %-ով պակաս է քան 2015թ.-ին այդ նպատակով կատարված փաստացի ծախսը: 2015թ.-ի ընթացքում 417.2 դրամ/լիտր միջին գնով (վերջին գինը` 410 դրամ/լիտր) ձեռք է բերվել 1433200 լիտր բենզին, 598.1 մլն. դրամ գումարով: Տարեկան ծախսը, ներառյալ տարեսկզբի մնացորդը, կազմում է 1491370 լիտր, միավորին ընկնող միջին օրական ծախսը` 9.4 լիտր, նորմայով հասանելիք 11.4 լիտրի փոխարեն: 2016 թ.-ի տարեսկզբի մնացորդը կազմում է` 172690 լիտր: 2016 թ.-ի համար, նկատի ունենալով նաև 40 նոր ձեռք բերվող տրանսպորտային միջոցը, 356.3 դրամ/լիտր միջին տարեկան գնով նախատեսվում է  ձեռք բերել  1609600 լիտր բենզին, 573.5  մլն. դրամ գումարով: 2016թ.-ին բենզինի նույն մնացորդի պայմաններում մեկ ավտոմեքենային ընկնող միջին օրական ծախսը կկազմի մոտ 9.7 լիտր, որը 2015թ-ի համեմատ ավելի է  0.3 լիտրով կամ 3.2 %-ով:

Ոստիկանության այլ ստորաբաժանումների կարիքների համար տվյալ հոդվածով նախատեսվում է հատկացնել 299.4 մլն. դրամ, որից 248.1 մլն. դրամը հեղուկ վառելիքի (բենզին, դիզվառելիք, ավտոգազ), իսկ 51.3 մլն. դրամը անվադողեր, մարտկոցներ և այլ ավտոպահեստամասեր ձեռք բերելու համար: 

2016 թ-ին բյուջետային հատկացումների անփոփոխության պայմաններում  ՃՈ արտաբյուջետային միջոցների հաշվին նախատեսվում է 357.2 դրամ/լիտր միջին տարեկան գնով ձեռք բերել 602236 լիտր բենզին, 215.1 մլն. դրամ գումարով:  Բյուջետային և արտաբյուջետային հատկացումների հաշվին ձեռք բերվող բենզինի  հաշվարկով ավտոտրանսպորտային միջոցի միավորին ընկնող օրական ծախսը կազմում է 8.3 լիտր (նորմայով` 11.2 լիտր): Բացի այդ 22.9 մլն. դրամ նախատեսվում է հատկացնել դիզվառելիքի ձեռքբերման և 10.0 մլն. դրամ՝ տրանսպորտային միջոցների համար բնական գազի ձեռքբերման նպատակով:
Ինչպես վերը նշվեց, տվյալ հոդվածով 51.3 մլն. դրամ նախատեսվում է հատկացնել ոստիկանության մյուս ստորաբաժանումների ավտոտրանսպորտային միջոցների համար անվադողերի, մարտկոցների, այլ պահեստամասերի ձեռքբերմանը: Անհրաժեշտությունը պայմանավորված է այն հանգամանքով, որ այդ նպատակով 2016թ. պետ. բյուջեով  ոստիկանությանը հատկացվել է ընդամենը 20.0 մլն. դրամ, որը բավարար չէ դեռևս մեծ քանակ կազմող ԽՍՀՄ և ՌԴ արտադրության ավտոմեքենաների շահագործումն ապահովելու համար: 

Կենցաղային և հանրային սննդի նյութեր (4267 հոդված)` 8.2 մլն. դրամ: ՃՈ ծախսերը կազմում են 3.1 մլն դրամ, որով  նախատեսվում է ապահովել տնտեսական ապրանքների (լամպեր, պոլիէթիլենային պարկեր, դույլեր, լվացող, փայլեցնող միջոցներ  և այլն) ՃՈ 2016 թ.-ի պահանջարկը: Նախորդ տարվա փաստացի հատկացումների  համեմատությամբ այս ծախսերը ավելացել են 2.8 մլն. դրամի չափով,  պայմանավորված  այն հանգամանքով, որ նախորդ տարում հիմնականում օգտագործվել են այդ ապրանքների առկա մնացորդները:
Ոստիկանության մյուս ստորաբաժանումների կարիքների համար  նախատեսվում է  հատկացնել  5.1 մլն դրամ: Նախատեսվում է ձեռք բերել գնումների պլանով նախատեսվող  մի շարք տնտեսական ապրանքներ (լվացող, փայլեցնող նյութեր, օճառ, դռան փականներ, տնտեսող լամպեր, խոզանակներ և այլն):

Հատուկ նպատակային այլ նյութեր (4269 հոդված)` 168.95 մլն. դրամ, որից ՃՈ հատկացումները` 158.2 մլն դրամ: Նախատեսվում է ավտոտրանսպորտային միջոցների հաշվառման համարանիշների գնման  նպատակով` գնման նախորդ տարվա գներով: Պայմանավորված իրացման ծավալներով նախորդ տարվա  համեմատ տվյալ հատկացումները նվազել են 91.6 մլն. դրամով կամ 36.7 %-ով: 

2015 թ.-ին 4380 դրամ գնման գնով ձեռք է բերվել 110971 զույգ համարանիշ, որից 53933-ը բյուջետային, իսկ 57038-ը արտաբյուջեի միջոցների հաշվին: Տարվա ընթացքում իրացվել է 93929.5 զույգ: 01.01.2016թ.-ի դրությամբ մնացորդը կազմում է 23047 զույգ:  2016թ.-ին նախատեսվում է նախորդ տարվա նույն գնով ձեռք բերել 90059 զույգ համարանիշ, որից 53949-ը բյուջետային, իսկ 36110-ը` արտաբյուջետային հատկացումների հաշվին: Հաշվարկը կատարվել է հաշվի առնելով համարանիշերի որոշակի պաշար ունենալու անհրաժեշտությունը: 
Ոստիկանության այլ ստորաբաժանումների կարիքների համար  նախատեսվում է  հատկացնել 10.8 մլն. դրամ, որից 10.0 մլն. դրամը ուղղվելու է ՀՀ ոստիկանության մշակույթի կենտրոնի մշակույթային ծրագրերի համար LED էկրանի,  իսկ 0.8 մն. դրամը կապի և տեղեկատվության ծառայության կարիքների համար գնումների պլանով նախատեսվող տարբեր նյութերի ձեռք բերմանը:

Ընթացիկ դրամաշնորհներ պետական և համայնքային ոչ առևտրային   կազմակերպություններին (4637 հոդված)` 710.0 մլն. դրամ: Նախորդ տարվա փաստացի կատարված հատկացումների  համեմատությամբ  այս  ծախսերը նվազել են  172.8 մլն. դրամի չափով կամ 19.6 %-ով:

Նախատեսվում է ոստիկանության ենթակա «Լուսանշան» ՊՈԱԿ-ի  կանոնադրական խնդիրների` ճանապարհային նշանների, լուսացուցային օբյեկտների պատրաստման, տեղադրման, վերազինման, պահպանման և սպասարկման աշխատանքների, ինչպես նաև ճանապարհային գծանշումների  ծախսերի ֆինանսավորումը իրականացնելու  նպատակով:
Այլ ընթացիկ դրամաշնորհներ (4639 հոդված)` 120.0 մլն. դրամ: Նախատեսվում է Հանրապետության ոստիկանության վետերանների և աշխատակիցների աջակցության «Վահան» բարեգործական հիմնադրամին հատկացնելու համար՝ կանոնադրությամբ սահմանված նպատակներով օգտագործելու նպատակով: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած) ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը: 

Հիմնադրամի կանոնադրությամբ սահմանված նպատակ​ների իրա​կանացման համար 2015 թվականի ապրիլի 16-ի թիվ 425-Ն որոշմամբ նախատեսվել էր հատկացնել 80.0 մլն. դրամ : Սակայն տարվա ընթացքում ծագած անհրաժեշտությամբ պայմանավորված այն ավելացվել է 40.0 մլն. դրամի չափով և կազմել է 120.0 մլն. դրամ : Նույն չափով նախատեսվում է հատկացնել 2016 թվականին:
Այլ հարկեր (4822 հոդված)` 2.0 մլն. դրամ: Նախորդ տարվա փաստացի կատարված հատկացումների  նկատմամբ, կարիքը վերանալու պատճառով,  նվազել  է 17.6 մլն. դրամի չափով:
Պարտադիր վճարներ (4823 հոդված)` 5.0 մլն. դրամ:  Նախորդ տարվա փաստացի հատկացումների  նկատմամբ  նվազել է  2.7 մլն. դրամի չափով կամ 54 %-ով:
Այլ ծախսեր (4861 հոդված)` 11.5 մլն. դրամ, որից  ՃՈ վարչական գործերով փորձաքննությունների անցկացման համար` 3.0 մլն. դրամ: «Գնումների մասին» ՀՀ օրենքի՝ 3-րդ հոդվածի 4-րդ կետի 3-րդ ենթակետի համաձայն` տվյալ հատկացումը հանդիսանում է գնում չհանդիսացող ծախս:
ՀՀ ոստիկանության կենտրոնական ապարատի վարչական տարածքի մաքրման, կանաչապատման և գնումների պլանով նախատեսվող համանման այլ ծառայությունների համար նախատեսվում է հատկացնել` 8.5 մլն. դրամ:
Ոչ ֆինանսական ակտիվների (կապիտալ ծախսերի) գծով 2016թ.-ի նպատակային հատկացումների հանրագումարը կազմում է 1448.1 մլն. դրամ, որը 2015 թ.-ի փաստացի 1591.8  մլն. դրամ  ցուցանիշի համեմատությամբ նվազել է 143.7 մլն. դրամով կամ 9%-ով:  

Նշված  հատկացումների 39.4 %-ը,  570.0 մլն. դրամ գումարով բաժին է ընկնում  ՃՈ, իսկ 60.6 %-ը, գումարով` 878.1 մլն. դրամ, ոստիկանության մյուս ստորաբաժանումների նպատակային  հետևյալ ծախսերին. 

Շենքերի և շինությունների կառուցում (5112 հոդված)`  475.6 մլն. դրամ, որից.

- ՃՈ Իջևանի հաշվառման քննական բաժնի շենքի կառուցման աշխատանքները 2016թ.-ին շարունակելու համար` 41.1 մլն. դրամ (շինարարության ընդհանուր արժեքը կազմում է 265.0 մլն դրամ, որից 30.0 մլն դրամը վճարվել է 2015թ.-ին, մնացածը կատարվելու է 2017թ.-ին),

- ՀՀ ոստիկանության Կումայրիի ոստիկանության բաժնի նոր վարչական շենքի կառուցման աշխատանքները 2016թ.-ին շարունակելու համար` 365.4 մլն. դրամ, որի գնումը նախատեսվում է իրականացնել <<ՄԵ>> գնման ձևով, հիմք ընդունելով <<Գնումների մասին>> ՀՀ օրենքի 18-րդ հոդվածի 2-րդ մասի 2-րդ և 3-րդ կետերը:   
- Ոստիկանության ևս 4 հենակետի կառուցման համար` 69.1 մլն. դրամ՝ այդ թվում ներառված է տեխնիկական և հեղինակային հսկողության ծառայությունների արժեքը (ընդհանուր մակերեսը` 190 ք/մ, 1ք/մ–ի միջին գինը` 357.9 հազ. դրամ): Նշված հենակետերի կառուցումը նախատեսված է  ՀՀ կառավարության 2015թ. հուլիսի 30-ի N 871-Ն որոշմամբ հաստատված ՀՀ ոստիկանության 2015-2017թթ. բարեփոխումների ծրագրով (ժամանակացույցի 1.1 կետ):
Շենքերի և շինությունների կապիտալ վերանորոգում (5113 հոդված)`  183.4 մլն. դրամ, որից 

-   ՃՈ Կապանի ՀՔԲ-ի ջեռուցման համակարգի տեղակայման  համար 1.4 մլն. դրամ,

- ՀՀ ոստիկանության Մասիսի բաժնի  1800 ք/մ ընդհանուր մակերեսով վարչական շենքի, դրա սանհանգույցների, տանիքի հիմնանորոգման աշխատանքների համար` 160.0 մլն. դրամ ( 1 ք/մ միջին արժեքը 88.0 հազ. դրամ),

- Ոստիկանության 2 բաժանմունքի ջեռուցման համակարգերի մոնտաժման համար` 19.0 մլն. դրամ  (Մեղրիի ՈԲ՝ 15.5 մլն. դրամ, Ագարակի ՈԲ՝ 3.5 մլն. դրամ),

- Նշված օբյեկտների տեխնիկական և հեղինակային հսկողության աշխատանքների համար` 3.0 մլն. դրամ:
Տրանսպորտային սարքավորումներ (5121 հոդված)` 434.1 մլն. դրամ, որից.

- ՃՈ  պարեկային նշանակության ավտոպարկի արդիականացման  նպատակով` 280 մլն. դրամ, որով միավորը 7.0 մլն. դրամ գնման գնով նախատեսվում է ձեռք բերել 40 ավտոմեքենա,

- Ոստիկանության մյուս ստորաբաժանումների համար` 154.1 մլն. դրամ, որով միավորը 8.56 մլն. դրամ միջին գնով նախատեսվում է ձեռք բերել գնումների պլանում ներառված, 18 միավոր տարբեր (օպերատիվ, պարեկային, ծառայողական)  նշանակության  ավտոտրանսպորտային միջոցներ:

Վարչական սարքավորումներ (5122 հոդված) – 351.5 մլն. դրամ, որից  ՃՈ կարիքների համար` 247.5 մլն. դրամ, ոստիկանության մյուս ստորաբաժանումների համար` 104,0 մլն. դրամ : 

Նշված միջոցներից 208.78 մլն. դրամ նախատեսվում է հատկացնել ՃՈ գործունեության արդյունավետության ապահովմանն անհրաժեշտ  տեխնիկական միջոցներ ձեռք բերելու համար: Մասնավորապես, տեսագրման և վերարտադրման սարքավորումների գնման նպատակով նախատեսվում է հատկացնել՝ 108.5 մլն դրամ,  ճանապարհային երթևեկության հսկման սարքերի գնման համար` 52.0 մլն դրամ, տեսագրման և վերարտադրման սարքավորումների համար` 10.5 մլն. դրամ,  սերվերի ռեզերվային սարքերի համար՝ 13.0 մլն դրամ, տրանսպորտային միջոցների հաշվառման համարանիշների ավտոմատ ճանաչման համակարգի ներդրման համար` 10.0 մլն. դրամ, որը ներդրվելու է Աբովյանի և Սևանի  անշարժ պահակետերում՝ կորած կամ փոխարինված համարանիշերով վարվող տրանսպորտային միջոցների հայտնաբերման նպատակով, ազդանշանային համակարգերի համար՝ 7.8 մլն դրամ, ըստ ՀՀ ԱԱԾ գնահատման ՍԷԿՏ համակարգում  առանձնացված սերվերի համար՝ 6.98 մլն. դրամ:  
Բացի այդ 30.29 մլն. դրամ նախատեսվում է համակարգչային և անհրաժեշտ համարվող այլ վարչական սարքեր, սարքավորումներ, իսկ 8.4 մլն. դրամ գրասենյակային կահույք ձեռք բերելու համար և այլն: 

Ոստիկանության մյուս ստորաբաժանումների կարիքների համար նախատեսվում է հատկացնել 104.0 մլն. դրամ, որից 59,2 մլն. դրամը ուղղվում է ոստիկանության առանձին ստորաբաժանումների (այդ թվում ՔՀԳՎ, ՀԿԼՎ, կապի և կադրերի վարչությունների, Ինտերպոլի ԱԿԲ-ի և այլն) տեխնիկական հագեցվածությունը  համապատասխան համակարգչային սարքավորումներով և այլ տեխնիկական միջոցներով բարելավելու համար: Մասնավորապես՝ նշված հատկացումների հաշվին նախատեսվում է իրականացնել հասարակական վայրերում տեսադիտարկման համակարգերի ներդրում, ինչպես նաև օպերատիվ նշանակության մեքենաները համակարգչային տեխնիկական միջոցներով վերազինում՝ ՀՀ ոստիկանության տարածքային ստորաբաժանումների տեսախցիկների տեսաձայնագրությունները <<առցանց>> եղանակով ոստիկանության համապատասխան ստորաբաժանումների կողմից դիտելու հնարավորության ընձեռնման նպատակով և այլն: Նշված աշխատանքները նախատեսված են ՀՀ կառավարության 2015թ. հուլիսի 30-ի N 871-Ն որոշմամբ հաստատված ՀՀ ոստիկանության գործունեության ոլորտում 2015-2017թթ բարեփոխումների ծրագրով. (ժամանակացույցի 4-րդ, 8.2-րդ և 23-րդ կետեր):

Բացի այդ տվյալ հոդվածով 43.5 մլն. դրամ գումարի չափով  հատկացումներ են նախատեսվում նաև ոստիկանության առանձին ստորաբաժանումների, այդ թվում՝ նոր կառուցվող  համայնքային ոստիկանության հենակետերի անհրաժեշտ գույքով ապահովման նպատակով: Պետական բյուջեով նշված նպատակով միջոցներ չեն նախատեսվում:

1.3 մլն. դրամ ուղղվում  է 2015 թվականի դեկտեմբերի 17-ին կնքված <<ՀՀ ԿԱ Ո-ՇՀԱՊՁԲ-15/12-140-ԷԼՍ/2015/ՃՈ/ԿԱՊ>> ծածկագրի շրջանակներում առաջացած ֆինանսական պարտավորությունը մարելու համար:

Այլ մեքենաներ և սարքավորումներ (5129 հոդված) – 32.0 հազ. դրամ 
Գումարը ուղղվում է 2015 թվականի դեկտեմբերի 17-ին կնքված <<ՀՀ ԿԱ Ո-ՇՀԱՊՁԲ-15/12-140-ԷԼՍ/2015/ՃՈ/ԿԱՊ>> ծածկագրով պայմանագրի շրջանակներում առաջացած ֆինանսական պարտավորությունը մարելու համար:

Նախագծահետազոտական ծախսեր (5134 հոդված)` 3,5 մլն. դրամ. Նշված հատկացումներով  նախատեսվում է ձեռք բերել 2016թ.-ին նախատեսվող կապիտալ աշխատանքների կատարման համար անհրաժեշտ նախագծանախահաշվային փաստաթղթերի պատրաստման ծառայություններ:

3.Նախագծի մշակման գործընթացում ներգրավված ինստիտուտները, անձինք և նրանց  
Նախագիծը մշակվել է ՀՀ ոստիկանության կողմից:

4. Ակնկալվող արդյունքը
Հայաստանի Հանրապետության կառավարությանն առընթեր Հայաստանի Հանրապետության ոստիկանության «Հայաստանի Հանրապետության կառավարությանն առընթեր Հայաստանի Հանրապետության ոստիկանության ճանապարհային ոստիկանության կողմից արձանագրված խախտումների համար վարչական տուգանքների գանձումների, գրանցման-քննական ծառայությունների դիմաց վճարումներ և այլ վճարովի ծառայություններ» ծրագրի գծով արտաբյուջետային հաշվի մուտքերի և միջոցների ծախսման 2016 թվականի նախահաշիվի հաստատումը:

